
ஶாரிகாஸ்தோத்ரம் 2

ஶ்ரீஶாரிகாத்⁴யாநம் அத²வா ஶாரிகாஸ்துதி:
பீ³ஜை:ஸப்தபி⁴ருஜ்ஜ்வலாக்ரு’திரஸௌ யா ஸப்தஸப்தித்³யுதி:
ஸப்தர்ஷிப்ரணதாங்க்⁴ரிபங்கஜயுகா³ யா ஸப்தலோகார்திஹ்ரு’த் ।

கஶ்மீரப்ரவரேஶமத்⁴யநக³ரீப்ரத்³யும்நபீடே²ஸ்தி²தா
தே³வீ ஸப்தகஸம்யுதா ப⁴க³வதீ ஶ்ரீஶாரிகா பாது ந:॥

ஜய ப⁴க³வதி விந்த்⁴யவாஸிநி ஶ்மஶாநவாஸிநி கைலாஸவாஸிநி
ஹுங்காரிணி காலாயநி காத்யாயநி ஹிமகி³ரிதநயே குமாரமாத:
கோ³விந்த³ப⁴கி³நி ஶிதிகண்ட²கண்டா²ப⁴ரணே அஷ்டாத³ஶபு⁴ஜே
பு⁴ஜக³வலயமண்டி³தே கேயூரஹாராப⁴ரணே ஜய க²ட்³க³த்ரிஶூலட³மரு-

முத்³க³ரபரஶுஶஶிகலாஶரசாபவராப⁴யபாஶபுஸ்தககபாலக²ட்வாங்க³-
க³தா³முஸலதோமரவரஹஸ்தே க்ரு’பாபரே ப்ரபூ⁴தவிவிதா⁴யுதே⁴ சண்டி³கே
சண்ட³த⁴ண்டே கிராதவேஷே ப்³ரஹ்மாணி ருத்³ராணி நாராயணி ப்³ரஹ்மசாரிணி
வேத³மாத: கா³யத்ரி ஸாவித்ரி ஸரஸ்வதி ஸர்வாதா⁴ரே ஸர்வேஶ்வரி விஶ்வேஶ்வரி
ஸர்வகர்த்ரி ஸமாதி⁴விஶ்ராந்திமயே சிந்மயே சிந்தாமணிஸ்வரூபே
கைவல்யே கைவல்யஸ்வரூபே ஶிவே நிராஶ்ரயே நிருபாதி⁴மயே
ப்³ரஹ்மவிஷ்ணுமஹேஶ்வரநமிதே மோஹிநி தோஷணி ப⁴யங்கரநாஶிநி
தி³திஸுதப்ரமதி²நி காலே காலாக்³நிஶிகே² காலராத்ரே அஜே நித்யே
ஸிம்ஹரதே² யோக³ரதே யோகீ³ஶ்வரநமிதே ப⁴க்தஜநவத்ஸலே ஸுரப்ரியே
காருண்யே து³ர்கே³ து³ர்ஜயே ஹிரண்யே ஶரண்யே குரு மே ஜயம்,குரு மாம் த³யாம்
குரு மாம் க்ரு’பாம் ॥
ஶ்ரீஶாரிகே ஶரண்யே த்வாம் மயி தா³ஸே க்ரு’பாம் குரு ।
ரு’ணம் ரோக³ம் ப⁴யம் ஶோகம் ரிபூந்நாஶாய ஸத்வரம் ॥
ப்ரத்³யும்நஶிக²ராஸீநாம் மாத்ரு’சக்ரோபஶோபி⁴தாம் ।
பீடே²ஶ்வரீம் ஶிலாரூபாம் ஶாரிகாம் ப்ரணமாம்யஹம் ॥
உமா மாऽவது காமா ச சார்வங்கீ³ டங்கதா⁴ரிணீ ।

தாரா ச பார்வதீ சைவ யக்ஷிணீ ஶாரிகாஷ்டமீ ॥
ஶந்திம் நயஸ்யாஶு ஜநஸ்ய பாபம் ரிக்தத்வமர்தே²ந நிராகரோஷி ।
காயம் நிஷிஞ்சஸ்யாபி பா⁴க்³யபூரை: ப்ரகீ³யஸேऽத:கு²ல ஶாரிகாத்வம் ॥
இதி ஶாரிகாஸ்தோத்ரம் ஸம்பூர்ணம் ।

